ՏԵՂԵԿԱՆՔ

«Հայաստանի Հանրապետության  Լոռու մարզի Ալավերդու քաղաքային համայնքի վարչական տարածքում գտնվող, պետական սեփականություն համարվող անշարժ գույքի մասնավորեցումից ստացված միջոցների տնօրինման ծրագրին հավանություն տալու մասին» ՀՀ կառավարության որոշման նախագծի ընդունման հիմնավորման

1. Ընթացիկ իրավիճակը և իրավական ակտի ընդունման անհրաժեշտությունը

ՀՀ կառավարության 2013 թվականի հուլիսի 10-ի N737-Ա որոշման համաձայն՝ թույլատրվել է Հայաստանի Հանրապետության Լոռու մարզի Ալավերդի քաղաքի Ջրավազանի 60 հասցեում գտնվող` 127.7 քառ. մետր մակերեսով անշարժ գույքն օտարել մրցույթով: Այդ որոշման 6-րդ կետի համաձայն՝ գույքի վաճառքի գնի 30 տոկոսը (435.0 հազ. դրամ) պետք է ուղղվի Ալավերդու համայնքի ֆոնդային բյուջե: Համաձայն «Տեղական ինքնակառավարման մասին» ՀՀ օրենքի 57-րդ հոդվածի 6-րդ կետի և ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի պահանջների՝ այդ ֆինանսական միջոցները պետք է ուղղվեն համայնքի բնակչության խմելու և ոռոգման ջրի, համայնքային նշանակության ճանապարհների, մանկապարտեզների, ինչպես նաև այլ ենթակառուցվածքների հիմնախնդիրների լուծմանը՝ համայնքի ավագանու հաստատած և ՀՀ կառավարության հավանությանն արժանացած ծրագրի շրջանակներում: 
2. Առաջարկվող կարգավորման բնույթը
ՀՀ կառավարության 2006 թվականի հուլիսի 27-ի N1098-Ն որոշմամբ հաստատված կարգի 5-րդ կետի 2-րդ ենթակետի համաձայն՝ Ալավերդու համայնքի ավագանին 2013թ. սեպտեմբերի 30-ին ընդունել է համայնքի ղեկավարի կողմից ներկայացրած Ալավերդու քաղաքային համայնքի «Ալավերդու քաղաքային համայնքի N1 նախադպրոցական ուսումնական հաստատություն» համայնքային ոչ առևտրային կազմակերպության կազմակերպության կարիքների համար գույքի ձեռքբերման ծրագրին հավանություն տալու մասին N38 որոշումը: Այն հավանության է արժանացել ՀՀ Լոռու մարզպետարանի կողմից և ներկայացվել ՀՀ տարածքային կառավարման նախարարություն: ՀՀ տարածքային կառավարման նախարարության կողմից մշակվել է «Հայաստանի  Հանրապետության  Լոռու  մարզի  Ալավերդու քաղաքային  համայնքի  վարչական  տարածքում գտնվող,  պետական  սեփականություն  համարվող  անշարժ  գույքի  մասնավորեցումից  ստացված  միջոցների տնօրինման  ծրագրին  հավանություն  տալու  մասին» ՀՀ կառավարության որոշման նախագիծը:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ տարածքային կառավարման նախարարություն:

4. Ակնկալվող արդյունքը

ՀՀ կառավարության որոշման ընդունումից հետո Ալավերդու քաղաքային համայնքում կֆինանսավորվի համայնքի ավագանու կողմից հաստատված ծրագիրը, որի արդյունքում վերոնշյալ ՀՈԱԿ-ում բացվող նոր խումբը կապահովվի գույքով:

ՀՀ տարածքային կառավարման նախարարի առաջին տեղակալ 

Վաչե Տերտերյան
